Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы Өргөдлийн байнгын хорооны 2012 оны 08 дугаар сарын 17-ны өдөр (Баасан гариг)-ийн хуралдаан 16 цаг 20 минутад Төрийн ордны “А” танхимд эхлэв. 
Хуралдааныг Улсын Их Хурлын гишүүн Н.Батцэрэг нээж, ирц, хэлэлцэх асуудлын дарааллыг танилцуулав. 

Хуралдаанд ирвэл зохих 8  гишүүнээс 8 гишүүн ирж, 100 хувийн ирцтэй байв. 
Нэг. Байнгын хорооны даргад нэр дэвшүүлэх тухай
Хэлэлцэж буй асуудалтай холбогдуулан Өргөдлийн байнгын хорооны зөвлөх референт Б.Цэсмаа, шинжээч Ц.Энх-Амгалан, Байнгын хороодын ажлын албаны дарга Д.Одсүрэн нар байлцав. 
Улсын Их Хурал дахь Ардчилсан намын бүлгийн дарга Д.Эрдэнэбат, Улсын Их Хурлын дэгийн тухай хуулийн 15 дугаар зүйлийн 15.1-д заасны дагуу Өргөдлийн байнгын хорооны даргад  Улсын Их Хурлын гишүүн Раднаагийн Бурмааг дэвшүүлэв.

Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт гараагүй.

Улсын Их Хурлын дарга З.Энхболд санал хэлэв. 
Н.Батцэрэг: Өргөдлийн байнгын хорооны даргад нэр дэвшиж байгаа Улсын Их Хурлын гишүүн Р.Бурмааг дэмжиж байгаа гишүүд гараа өргөнө үү.

Зөвшөөрсөн:8

Татгалзсан : 0

Бүгд 
          8

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Батцэрэг илтгэхээр болов.

Хуралдаан 16 цаг 25 минутад өндөрлөв. 
Тэмдэглэлтэй танилцсан:

ХУРАЛДААН ДАРГАЛАГЧ:

УЛСЫН ИХ ХУРЛЫН ГИШҮҮН




Н.БАТЦЭРЭГ

Тэмдэглэл хөтлөгч:

ХУРАЛДААНЫ ТЭМДЭГЛЭЛ 

ХӨТЛӨГЧ:







Д.ЦЭНДСҮРЭН

УЛСЫН ИХ ХУРЛЫН ӨРГӨДЛИЙН БАЙНГЫН ХОРООНЫ

2012 ОНЫ 8 ДУГААР САРЫН 17-НЫ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Н.Батцэрэг: Эрхэм гишүүдийн энэ өдрийн амрыг эрье. 2012 оны  Их Хурлын сонгуулиар байгуулагдсан Улсын Их Хурлын Өргөдлийн байнгын хорооны гишүүдийн ирц бүрдсэн тул 8 дугаар сарын 17-ны өдрийн хуралдаан нээснийг мэдэгдье.


Өнөөдрийн хэлэлцэх асуудлыг танилцуулъя. 
Хэлэлцэх асуудал: Байнгын хорооны даргад нэр дэвшүүлэх асуудлыг хэлэлцэнэ. 


Хэлэлцэх асуудалтай холбогдуулан өөр саналтай гишүүд байна уу? Байхгүй байна.


Дэгийн тухай хуулийн 15.1-д, Байнгын хороо бүрэлдэхүүнд нь орсон гишүүдийн дотроос олонхийн саналаар Байнгын хорооны даргад нэр дэвшүүлнэ гэж заасан байна. Ингээд хэлэлцэж байгаа асуудалтай холбогдуулаад Их Хурал дахь нам, эвслийн бүлгүүдийн саналыг сонсъё. 


Д.Эрдэнэбат: Улсын Их Хурлын эрхэм гишүүд ээ


Монгол Улсын Үндсэн хуульд Засгийн бүх эрх ард түмний мэдэлд хэмээн заасан. Улсын Их Хурал нь  төрийн эрх барих дээд байгууллагын хувьд ард түмний дуу хоолойг сонсох учиртай. Иймээс ч Ардчилсан нам өөрийн сонгуулийн мөрийн хөтөлбөртөө Улсын Их Хуралд Өргөдлийн байнгын хороог байгуулж, шууд ардчиллын элементийг парламентын хяналтад оруулна гэж тусгаснаа хэрэгжүүлж, Улсын Их Хурлын анхдугаар чуулганы хуралдаанаар Улсын Их Хурлын тухай хуульд нэмэлт, өөрчлөлт оруулан төр, иргэдийг холбох бүтцийг Улсын Их Хуралд буй болгосон билээ.


Өнөөдөр энэ Байнгын хороог ахлуулж ажиллуулахаар Улсын Их Хурлын дэгийн тухай хуулийн 15 дугаар зүйлийн 15.1-д заасны дагуу Өргөдлийн байнгын хорооны даргад  Улсын Их Хурлын гишүүн Раднаагийн Бурмааг дэвшүүлж байна.  

Улсын Их Хурлын гишүүн Раднаагийн Бурмааг төр, олон нийттэй харилцах ажлын туршлагыг харгалзан үзэж, нэр дэвшүүлж байгааг хүлээн авч, дэмжиж өгнө үү.

Анхаарал тавьсанд баярлалаа.
Н.Батцэрэг: Саяны танилцуулсан саналтай болон нэр дэвшигчээс асуух асуулттай гишүүд  гараа өргөнө үү.

Асуулт алга байна.

Хэлэлцэж байгаа асуудалтай холбогдуулан үг хэлэх гишүүд байна уу? 

Энхболд дарга
З.Энхболд: Улсын Их Хурлын Өргөдлийн байнгын хороо цоо шинээр байгуулагдаж байгаа, Улсын Их Хурлын хуульд өөрчлөлт ороод. Би Раднаагийн Бурмаа гишүүнийг энэ ажлыг аваад явж чадах сайн сонголт гэж үзэж, дэмжиж байна.

Үүнтэй холбоотойгоор шинэ Байнгын хорооны ажиллах орчныг сайжруулах хуулиуд, яаж өргөдөл хүлээж авах вэ? ямар төрлийнхийг яаж шийдэх вэ? хэт олон давтагдаж байгаа зүйлийг хуулийн төсөлд яаж тусгах вэ? түүнээс байр гуйсан, ажил гуйсан, хүүхдээ сургуульд оруулж өгөөч гэсэн өргөдлийг шийдэх Байнгын хороо биш учраас Дэгийн тухай хууль болон бусад холбогдох хуулиудад өөрчлөлт орох ёстой гэж бодож байгаа. Одоо байгуулагдаад гишүүдтэйгээ ярьж байгаад Байнгын хорооныхоо хууль эрх зүйн орчныг сайжруулаад, намрын чуулганаар хуульчилж авах хэрэгтэй. Тэгж байж ажил явна. Одоо өөрийг чинь Их Хурлаар томилогдоод гарангуут баахан өргөдлүүдийг өөр рүү чинь цохно. Тэр дунд хуучин шигээ Улсын Их Хурлын Тамгын газрын дэргэдэх, хариулт өгдөг тийм байгууллага бол биш. Энэ бол өөрөө Улсын Их Хурлын бүтцийн байгууллага болж, омбудстменыг орлох ёстой, их өөр байгууллага болж байгаа. 

Амжилт хүсье, хийх ажил их байгаа. Чуулганаар батлагдана гэж найдаж байна.
Н.Батцэрэг: Одоо эрхэм гишүүд ээ,  санал хураалт явуулъя.

Өргөдлийн байнгын хорооны даргад нэр дэвшиж байгаа Улсын Их Хурлын гишүүн Р.Бурмааг дэмжиж байгаа гишүүд гараа өргөнө үү.

8-8.100 хувийн саналаар Бурмаа гишүүн дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Батцэрэг илтгэхээр болов.

Хуралдаан өндөрлөснийг мэдэгдье. Баярлалаа.

Хуралдаан 16 цаг 25 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ: 

